
Х альхи чӑваш литературинче Яков Ухсай ячӗ — чӑн-
нипех чаплӑ ят. Ухсай — паянхи чӑваш ҫырулӑхӗн 

в-ӑй-ӗ, ҫӗнтерӗвӗ, мухтавӗ. Ухсай поэзийӗ тивӗҫлипех пи-
рӗн литературӑра ҫӗнӗ самана уҫса пачӗ, Ухсай вӑл — 
хӑйне уйрӑм пӗр тӗнче, теме пулать. Ку чухнехи чӑваш 
ҫырулӑхне Ухсая пӗлмесӗр ӑнланма та, вӗревме те май 
ҫук. Ҫак питех те талантлӑ юрӑҫӑ пурри чӑваш поэзине 
илем кӳрсе, вӑй парса тӑрать. Халӗ эпир поэзири ӑста-
лӑха Ухсай ҫӳле ҫёкленӗ тӳперен виҫсе хаклама, унпа 
танлаштарса пӑхма пултаратпӑр, ҫак ҫӳллӗшрен малаш-
нехине, инҫетрине, хамӑр ҫырулӑх пулаелӑхне витӗртерех 
куратпӑр. 

Пирӗн нумай нациллӗ совет литературинче Ухсай ч,и 
ҫутӑ ҫӑлтӑрсенчен иӗри, тенӗччӗ писательсен Пӗтӗм Рос-
сийӑри съездӗнче каланӑ докладра Л . Соболев. Чӑнах 
та ӗнтӗ, Ухсай ятне аирӗн республикӑра ҫеҫ мяр, пӗтӗм 
Совет ҫӗршывӗнче лайӑх пӗлеҫҫӗ, унӑн чылай произведе-
нийёсёне тӗрлӗ чӗлхепе куҫарса кӑларнӑ. Унӑн «Кӗлпук 
мучи», «Ту урлӑ ҫул», «Ҫӗр», «Силой ҫӑлкуҫӗ», «Кӗслету 
тӑрринче», «Чашаевпа тӗл пулни», «Тутимӗр» тата ытти 
нумай произведенийӗсем яланлӑхах совет литературин 
ылтӑн фондне кӗрсе юлчӗҫ, вулакансем вӗсене пысӑк 
ха-к пачӗҫ. В ӑ л ҫав 'произведенисенче саманан пысӑк ый-
тӑвёсене хуекатрӗ, хальхи чӑваш ҫыннисен, Совет вла-
ҫӗпе пӗрле ӳосе ҫӗкленнӗ, улшӑнса ҫӗнелнӗ совет ҫынни-
сен терес те витӗмлӗ сӑнарӗсене тума, вӗҫене талантлӑ, 



чӑн пурнӑҫри пек тӗрӗс ҫырса кӑтартма пултарчӗ. Ухсай 
произведенийӗсене вуласан, пирӗн Чӑваш ҫёршывӗн 
аталанӑвӗнчи вӑрӑм тапхӑр, иртнинчен пуҫлаеа паянхя 
куна ҫитиччен, куҫ умне тӗкӗр ҫинчи пек, питӗ ӑста ху
дожник сӑрланӑ хитре те тӗп-тӗрӗс ӳкерчӗк пекех тухса 
тӑрать. 

Ухсай пултарулӑхне тӗплӗнрех ӑнланас тесен, унӑн 
ӑсталӑх аталанӑвӗн тӗп тапхӑрӗсене, унӑн поэзи уйрӑм-
лӑхӗсене кӑштах та лулин пӑхса тухни кирлӗ. 

Ҫыраееа Ухсай питӗ ҫамрӑкла, вунтӑватӑ-вунпилёк 
ҫултах, ҫырма пуҫланӑ. Хӑй каланӑ тӑрӑх, уиӑн ҫак 
ӑсталӑхне, ҫутҫанталӑк оилленӗ талантне аталантарма 
ҫемьери лару-тӑру, ашшӗ-амӑшӗ, вёсен йӑхӗ сӑвӑ-юрра, 
юмах-такмака юратни, тӑван чӗлхене хисеплени нумай 
пулӑшнӑ. Аттерен зпӗ тӑван чӗлхе пуянлӑхне, аннерен 
чӑваш чӗлхин янравлӑхӗпе илемлӗхне вӗрентӗм тесе 
Ухсай хӑй те час-часах калать. Атте-анне мана ача 
чухне чӑваш юмахӗ-халапёсене каласа паниоене, чӑваш 
юрри-такмакӗсене юрласа панисене халӗ те астӑватӑп, 
тесе аса илет поэт. Ҫапла ӗнтӗ, пулае иоэтӑмӑр ача 
чухнех чӑваш сӑмахлӑхӗн иитӗ пуян та аеамлӑ тӗнчипе 
наллашнӑ, ҫамрӑкла ҫуралнӑ ҫак кӑмӑлӗ унӑн кайран 
та сӳнмен: чӑваш халӑхӗн вӑрӑм та тертлӗ историне тӗп-
чесе вӗренес, халӑх ӑсталӑхӗпе сӑмахлӑхӗн ахах-мерче-
нӗн ҫиҫекен ылтӑн -пӗрчисене ҫине тӑрса пухас кӑмӑл 
унӑн, ача чухнех вяраннӑскер, шкулта, кайран Мускав 
университетӗнче вӗреннӗ, Ёпхӳри наукӑпа тӗпчев инсти-
тутӗнче, Ульяновскри педагогика техникумӗнче ӗҫленӗ 
чухне те хавшаман. 

Чӑваш йӑли-йӗркисене питӗ хисеплесе пурӑнакан 
кил-йышра ҫуралса ӳсни, Силпи таврашӗнчи илемлӗ 
ҫутҫанталӑк, Ӳхсай хӑй калашле, С. Аксаков ҫав тери 
хитре сӑнласа панӑскер, ҫавӑн пекех хӑйне хурӑнташ 
та лекекен К. В. Ивановӑн ҫутӑ тӗслӗхӗ — ҫаксем иурте 
уамрӑка сӑвӑ-юрӑ ҫырма чӗннӗ. Чӑваш поээийӗн клас-



сйкне К. В. Иванова ӑсра тытса ӗнтӗ, Ухсай хӑйӗн мал-
танхи сӑввисенчен пӗринче ҫалла ҫырать: 

В ӑ л та, эп те юрӑ йӑхӗнчен — 
Тахҫанах унпа эпир юлташлӑ. 

Тӑван кетес, тӑван кйл, ачаран юратнӑ тавралӑх кй-
рек хӑҫан та поэт чӗринче, ӑна яланӑх чӗнсе тӑраҫҫё. 
Мускавра вӗреннӗ тата ӗҫленӗ чӳхне те, столицӑн шав-
лӑ кӗрленӗнче те сӑвӑҫ вӗсене манмасть, яланах аса 
илет, чунёпе тӑван ҫӗрсем еннелле туртӑнать, вӗсемшӗн 
тунсӑхлать, тӑван кил ҫйнчен хитре йёркесем шӑратать. 

Общежитйри пӳлӗмре шухӑша кайса ларать-и вӑл, 
юлташӗсемле тёл пулать-й, ун чухнехи шавлӑ литера
тура тавлашӑвӗсене, кирек кама та пӑтраштарса яма 
пултаракён хӗрӳ калаҫусене итлет-и, е ялтан пынӑ 
ҫамрӑк каччӑна шалтах тӗлӗнтерсе яракан искусствӑн 
чаплӑ керменӗсенче пулать->и—жирек хӑҫан та поэт 
килнеллех, хӑй ҫуралса ӳснӗ тӑван ялаллах туртӑнать, 
вӗсене тӑтӑшах аса илет. «Оилпи ёнч,и ҫилсам» кунта, 
Мускава вӗҫсе килнӗн, тӑван ял хыпарӗсене ҫитернӗн, 
хӑйне кӑштах ӳпкеленӗн те туйӑиать ӑна. Ҫав ятлӑ сӑ-
вӑра вӑл ун пирки ак мӗн каласа парать: 

Вӑрманлӑ, улӑхлӑ Силпии 
&меллӗ тӑрӑ шывӗнчен 
Писсе тӑрсан, чӗрӳн таппи 
Чакман-ши санӑн шавсенче? 

Инҫетре выртакан тӑваи ялтан вёҫсе килнӗ ҫил каш-
лавӗ ӑна хӑй кам иккенне, тус-тӑванӗсене, ҫуралнӑ ҫӗр-
шыза манасран асӑрхаттарнӑ пек илтӗнет. 

— Якку ачам,— тст ҫил м а н а , ~ 
Хӑвна юратнӑ ҫӗршывна 
Мӗскершӗн хӑвӑртах манан, 
Кертместӗн эсӗ сӑввуна? 

Ухсай ҫырнисенче ҫамрӑклах, малтанхи сӑввисенчех 



хӑйӗн <сасси, ӑна ҫеҫ тизӗҫлӗ кӗвви палӑрать, вӑл мода 
хыҫҫӑн, ун чухне йышлӑн шутланнӑ тӗрлӗ «измсем» 
хыҫҫӑн каймасть. Пысӑк хулана ӑс пухма пынӑ каччӑ 
пӗрремӗш гонорар шучӗпе ҫӗнӗ костюм, ҫӗнӗ атӑ-пушмак 
илсе ярать, анчах ун чуи-чёринче ҫаплах тӑван кёзӗ-
сем, вӗсем хытӑран хытӑ янӑраҫҫӗ, вӑл ҫине тӑрсах хӑй 
ҫулне шырать. Сӑмах янравлӑхӗпе кӑна йӑпанакан сӑ-
вӑҫсем хыҫҫӑн каймасть, сӑвӑ-юрӑ ытахальтен ҫеҫ вула-
кан япала маррине, вӑл ҫӗнӗ пурнӑҫ тӑвас ӗҫри хӑватлӑ 
хатӗр пулнине ҫамрӑклах ӑнланса илет Ухсай. 

Чӑваш мӗн ӗлӗкрен вӗреннӗ ҫынна пысӑка хурса 
хакланӑ, унпа пӗтӗм ялйыш мухтаннӑ, ;вӑл тӑван ха-
лӑхне усӑ кӳрессе ҫярӗп шаннӑ. Ку шанӑҫ чӑваш халӑ-
хӗн просветителе И. Я. Яковлев вӗрентсе кӑларнӑ ну
май ҫынсен пархатарлӑ ӗҫне кура татах ҫирӗпленнӗ. 
Ашшё-амӑшӗ те, пур-ҫук пек укҫи-тенкине пухса ачисене 
вӗренме ярсан, яланах халӑхшӑн ӗҫлеме, усӑллӑ ҫын 
пулма пехил панӑ. Ухсай ҫаксене яланах асра тытнӑ, 
хӑйне халӑх умӗнче пысӑк яарӑмра шутланӑ, ларӑмне 
хастар ӗҫленипе татма тӑрӑшнӑ. 

Ҫӗршывӑм, сан ҫинчен чунпа эп 
Ҫырасшӑн ылтӑн кӗнеке,— 

акӑ мӗнле ёмӗт, мёнле ырӑ шухӑш ҫунатлантарнӑ ӑна, 
вӑйпа чӑтӑмлӑх, .иксӗлми тӑрӑшулӑх парса тӑнӑ. Ҫакӑ 
та тӗлӗнтерет: поээире, пӗтӗм литературӑра вӑл вӑхӑт-
ра йышлӑн ҫуралнӑ тӗрлӗ формалистла-абстрактлӑ 
юхӑмсен ытамне те кӗрсе ӳкмест Ухсай, вӑхӑтлӑха вё
сен витӗмне лексен те, ку тапхӑр унӑн нумая пымаоть, 
ҫак пуҫа темӗнле каппайчӑкла шухӑш-сӗрӗмпе минре-
текен япаласенчен сӑвӑҫ хӑвӑрт хӑтӑлать. Поэтӑн сывӑ 
чӗри, тӑван халӑхӑн ӗҫё-хӗлӗпе тата шухӑш-кӑмӑлёпе 
тачӑ ҫыхӑннӑскер, чӑваш литературин тата классикла 
вьгрӑс литературин ырӑ традицийӗсем ҫинче ӳссе ата-
ланнӑ унӑн таланчӗ пӗтӗмпех вӗсене хирӗҫ тӑрать. 

Халӑхран уйрӑм, хӑйне пысӑка хурса, таҫти пӗлӗтре 



вӗҫсе ҫӳрекен, пуш пичке пек шавлӑ поэзи Ухсайшӑн 
пачах та ют. Унӑн поээийӗнче тӑван уй-хирсен, ешӗл 
вӑрмансен, шӑнкӑр-шӑнкӑр ҫӑлкуҫсен, тӑрӑ кӳлӗсен 
ҫепӗҫлӗхӗпе илемлӗхӗ, чӑваш халӑхӗн ӗҫченлӗхӗпе тип-
терлӗхӗ, кирек мӗнле йывӑрлӑхра та халӑхӑн сӳнмен 
ӗмӗчӗ, ҫутӑ кун-сен шанчӑкӗ палӑрать, чӑваш ҫӗршывӗ-
пе унӑн ҫынниеен пурнӑҫӗ курӑнать. 

Халӑх поэчё ятне Ухсай пуринчен ытла тивӗҫлӗ теме 
юрать. Нациллӗ хӑйевӗрлӗх, чӑвашлӑх унӑн кашни йӗр-
кинче, кашни сӑнарӗнче сисӗнет, тӳрех куҫа курӑнса 
каять, унӑн кашни сӑвви чӑваш чӗринче ӑшӑ туйӑмсем 
ҫуратать, чун-черене тыткӑна «лет. 

Тен, нащиллӗ хӑйевӗрлӗх тенине, хӑшпӗр ҫынсем 
ыйтнӑ пек, математикӑри евӗр тӗрӗс палӑртма май та 
ҫук пулӗ. Ч ӑ н та, унӑн уйрӑм паллисемпе уйрӑмлӑхӗ-
сене каласа тухма пулать ӗитӗ, ҫапах та ку ӑнланӑза 
тӗпӗ-йӗрӗпех тата вӗҫне ҫитиех каласа пама питех те 
йывӑр, ӑна туйса илни, чунпа йышӑнма пӗлни кирлӗ. 
Ухсай ҫырнисенче вара вӗсене, чӑвашлӑх палӑрӑмӗсене, 
кашни утӑмрах тупатӑя, вӑл кирек мӗн ҫинчен ҫырсаи 
та, чӑваш вулаканӗ ҫакна чӑваш поэчӗ ҫырнине ҫавӑн-
тах туять, чунӗпе йышӑнать. Наци поэчӗ ҫырнинче ву-
лакан хӑй мӗн калас тенине сӑвӑҫ витӗмлӗрех, уҫӑмлӑ-
рах та илемлӗрех каланине курать, пӗтӗм пурнӑҫпа ӗҫ 
ҫине хӑй евӗрлӗрех пӑхнине, вӗсене ун евӗрлех хакла-
нине асӑрхать. Вӑл хамӑр е урӑх ҫӗршыв ҫинчен ҫырсан 
та, наци поэчех пулса юлать, пурне те вӑл чи малтан 
тӑван халӑх куҫёпе В1иҫсе хаклать. 

Ухсай ҫырнисене вуласан, зпир ҫапла чӑ,ваш 'поэчӗ 
ҫеҫ калама пултарнине, унӑн сӑввисене «лемлетекен 
танлаштарусем, метафорӑсем, сӑмах ҫаврӑнӑшӗсем тата 
поэзие чёрӗ сӑнлӑх кӗртекен ытти мелеем пӗтӗмиех ч ӑ -
вашӑн пулнине ҫийӗнчех туйса илетпӗр. Ю ;. Олеша, 
Ухсайӑн «Ту урлӑ ҫул» сӑвӑлла романӗн вырӑела под-
строчнинне вуланӑ хыҫҫӑн, пирӗн поэта метафора ӑсти 
тесе каланӑччӗ. 



Чӑн та ӗнтӗ, Ухсайӑн чӗлхи ҫав тери илемлӗ те пуян. 
Кунта та хӑшпӗр тӗслӗхсем илсе кӑтартмасӑр иртме 
ҫук. «Ҫӑкӑр — ҫӗр ачи», « Ё ҫ — пурнӑҫ ашшӗ», «Ҫӗр — 
мул хуҫи», «Ҫӑкӑр кӑвапи тавра ҫаврӑиса ҫӳрет тӗнче», 
«Ҫичӗ пӑтлӑ ыйхӑ», «Хуйхӑ—хурт», «Ҫумӑр ҫурӗ пин упа 
сурнӑ евӗр пӗрхӗтсе», «Кураттӑм асамат кӗперӗ тӑва 
кӳлсе утланнине» — чӑваш вулакан чунне уҫса яракан, 
унӑн чӗрине пырса тивекен танлаштарусемпе эпитетсем 
Ухсай поэзийӗнче тӑтӑшах та йӗркеренех. Вӑл чӑнни-
пех асамлӑ чӗлхе ӑсти тесе калас килет, ахальтен мар 
вӑл хӑй те ҫапла ҫырать: 

Ылтӑн-кӗмӗл те ахах 
Ҫиҫнӗ пекех ҫиҫекен 
Ҫитмӗл ҫичӗ ш ш сӑмах 
П у х р ӑ м халӑх хушшинче 

Каларӑмӑр ӗнтӗ, Ухсай ироизведенийӗсенче нациллӗ 
хӑйевӗрлӗх тени кашни йӗркере, кашни сӑнра, кирек 
мӗнле ӳкерчӗкре те яр-уҫҫӑн палӑрса тӑрать, ҫак па-
халах унӑн сӑввисен эрешлё тулашӗнче ҫеҫ мар курӑ-
нать, вӗсен ӑшчиккинче выртать, хӑйне майлӑ илемлӗх-
пе сӑнарлӑх парса тӑрать. Кашни вулакан, чӑваш-и вӑл 
е урӑх халӑх ҫьшни, вӗсене алла тытсанах, ҫакна чан-
чан халӑх поэчӗ ҫырнӑ теме пултарать. 

Халӑх шухӑш-кӑмӑлне лайӑх ӑнланни, унӑн пурнӑҫ-
не пӗлсе тӑни, ку чухнехи чи кирлӗ ыйтуоене хуекатни 
Ухсай поэзине чӗрё вӑй парать, тӗрӗс те типлӑ сӑнар-
сем тума пулӑшать. Поэт тӑван халӑх умӗнче хӑйне 
яланах парӑмра шутлать, халӑх юратакан, унӑн кӑ-
мӑлне тивӗҫтерекен паха произведенисем ҫырма тӑрӑ-
шать. Яланах халӑхпа яӗрле, кирек хӑҫан та халӑх-
шӑн — акӑ мӗнле поэтӑн ырӑ та ҫутӑ тӗллевӗ. 

Тӑван халӑха ытларах усӑ кӳрес ырӑ ӗмӗт унӑн 
сӑввисенче тӑтӑшах тӗл пулать. Ухсай тӑван халӑхпа 
уйрӑлми ҫыхӑннӑ, унӑн юрри кунта вӑй илсе ҫӳллӗ 



тӳпене ҫӗкленнӗ, ҫавӑнпа та сӑвӑҫ хӑйне хӑват панӑ, 
ҫунат парса вӗҫтернӗ ҫӗршыва, халӑха нихҫан та ман-
масть, сӑвӑ-юрринче вӗсене мухтаса ҫаврӑм хыҫҫӑн 
ҫаврӑм хывать. Мода тени хыҫҫӑн кайни, паян пӗр тёр-
лӗ, ыран пачах урӑхла юрлани ҫук вара Ухсайӑн, унӑн 
ҫулӗ яланах пӗрре — халӑхпа пӗрле. 

Тӳрӗ тытрӑм эп хама, 
Утрам халӑх ҫулӗпе. 

Ҫакӑншӑн поэт чӑннипех те мухтанма пултарать; 
вӑл тӑван халӑха нумай паха произведвнисем пачӗ, ч ӑ -
ваш хушшинче Ухсай еӑввисене пурте — ватти те, вӗтти 
те—шӗлеҫҫӗ, пӑхмасӑр калаҫҫӗ. Поэт ӗҫне халӑх йышӑн-
нинчеп лысӑкрах хисеп мӗн пултӑр! 

Ҫамрӑклах вӑл пысӑк шухӑшпа ӗмӗтленсе ҫапла 
ҫырнӑччӗ: 

Сӑвӑ-юра хирӗнче 
Вӑрман пулса >;сӗп э п , — 
Вӑрманти йӑвасенчен 
Ҫитмӗл ҫиччӗн ыткӑнса 
Вӗҫнӗ кӑйкӑр кайӑк пеК, 
Юррӑмсем сӗтел ҫинчен 
Ҫекленсе, ян янраса 
Тӑрӗҫ пёлӗт Хушшинче. 

Ку сӑмахсем пустуй каппайланни, пуш двклараци 
ҫеҫ пулмарӗҫ. Халӗ чӑннипех ӗнтӗ Ухсай сӑвви-юррисем 
Чӑваш ҫӗршывӗнче ҫеҫ мар, пӗтӗм аслӑ Совет ҫӗршы-
вӗнче хӑватлӑн янраҫҫӗ, чӑваш халӑхӗн мухтавне ҫ ӳ л -
тен ҫӳле ҫӗклеҫҫӗ. 

Унӑн тахҫанах хрестоматисене кӗнӗ «Халӑхӑн ылтӑн 
кӗнекиие», «Кӗрхи октависене» тата ытти произведени-
йӗсене чӑвашра кам пӗлмест пуле! Октябре, Совет Кон-
ституцине мухтаса ҫырнӑ «Халӑхӑн ылтӑн кӗнекине» 
ку темӑпа халиччен пичетленсе тухнӑ чи вӑйлӑ произ-



веденисенчен пери тесен те йӑнаш пулмасть. «Кёрхи 
октавӑсенче» вара рембрандтла вӑйлӑ, куҫа илёртекеп 
картинӑсем. Ҫанталӑкӑн кашни вӑхӑчӗн хӑйне евӗр 
илемӗ пур. Ухсайшӑн вара кӗр мӑнтӑрӗ, ҫӗмелсемпе 
тулнӑ уйсем, самӑр выльӑх-чӗрлӗх, кӗрхи тулӑх кӗреке 
илемлӗрех. Каллех пӗтӗмпех халӑхла, чӑвашла шухӑш-
сем. Хресчен тырри-пулли ӑнтӑрччӗ текен шухӑшпа ҫул-
ленех ҫуракине тухать, ҫак ӗмӗтпех ҫу каҫать, кӗрхи 
тулӑх уй-хирсене курсан вара савӑнмаллипех савӑнать. 
Эпӗ — хресчен ачи, хресченле шухӑшлатӑп, тет Ухсай. 

Кусем вӗсем пӗртте ӑнсӑртран персе янӑ сӑмахсем 
мар, вӗсенче тарӑн шухӑш пытанса ларать, ҫӗр-анне-
рен, хамӑр ӳссе ҫитӗнсе ҫын пулнӑ ҫӗршывран нихҫан 
та уйрӑлмалла мар, тӑван чӗлхерен, халӑхран ютшӑн-
ии, хӑвна хӑв пысӑка хуни кӑкӑр ӗмӗртсе ӳстернӗ амӑш-
не ывӑлӗ пӑрахнипе пӗрех. Тӑван ҫӗр ҫине ҫирӗп тымар 
янӑ поэзи ҫеҫ вӑйлӑ та тулли сӗткенлӗ. Ухсай калашле: 

Ҫыисем юрлаччӑр, ҫырччӑр ода 
Ҫеҫке ҫинчен те каҫ ҫинчен! 
Хаваслӑ эпӗ — т у т л ӑ утӑ 
Ҫэра ӳссен ҫарансенче. 

Поэта мӗншӗн-ха чечексен сӑмсана кӑтӑклантаракан 
ырӑ шӑрши мар, вӑхӑтра ҫӗртме туса хӑварнӑ, тарӑн 
сухаланӑ кӑпӑш тӑпра витсе таракан уй-хир ытларах 
кӑмӑла кайнине пӗлес тетӗр пулсан, татах итлӗр: 

Хирте ҫеҫке ӳсмен чухне 
Хнтре хура тӑпра хӑвачё, 
Сӗткенлӗ пашкӑрса кулачӑ 
Пырса ларать ҫётел ҫине, 
В ара ун т у т л ӑ сӗткенне 
М у х т а т ӑ п эп, тӑпра поэчӗ. 

Пурнӑҫ тӑпраран пуҫланать тесе ахаль каламан, 
Пур ӳсентӑран та, чӗрчун та тӑпраран апат-ҫимӗҫ илсе 
тӑрать. Тепӗр чухне усӑсӑр ҫумкурӑк хитре чечек кӑ-



ларать, ҫимӗҫё вара ҫйме юрӑхсӑр. Поэзире те ҫӑв-
нашкалах. Аякран пӑхма илӗртӳллӗ, акӑш-,макӑш кӑш-
кӑруллӑ сӑвӑсен вӑхӑчӗ те часах иртет, тулаш тумӗпе 
кӑна мар, чунӗпе илемлӗ, шухӑшӗпе пуян поэзи ӗмӗр-
лӗхе юлать. 

Чӑн-чӑн позт унашкал ниме тӑман хитре теттесемпе 
аппаланса вӑхӑта ирттермест, вӑл халӑхпа пӗрле ёҫ-
лет, кӗрешет, саманан чи ҫивӗч те кирлӗ ыйтӑвӗсене 
хускатать, вӗсене хӑвӑртрах татса парас ӗҫе хӑйён пӗ-
тӗм пултарулӑхне парать. В ӑ л , Ухсай каланӑ пек, тӗ-
рӗссипех халӑх чанӗ, халӑх сасси, ун йыхравҫи. Вӑл 
кёрешӳрен, политикӑран аякра тӑма пултараймасть, 
хӑйӗн наци хупӑлчи ӑшне те хупӑнса лармасть. Пысӑк 
тӗллевпе, халӑхпа тата партипе уйрӑлми тачӑ ҫыхӑннӑ 
поэзире нацилӗхпе интернацилӗх килӗшӳллӗн пӗрлешсе 
тӑраҫҫӗ, пӗр-пӗрне вӑй параҫҫӗ. Ҫакыа Ухсай тӗслӗхӗ 
те ӗненмелле ҫирӗплетет. Малтанах каларӑмӑр, Ухсай 
пур енчен те чӑваш поэчӗ, анчах унӑн сӑввисене ытти 
халӑхсем те юратса вулаҫҫӗ, лайӑх пӗлеҫҫӗ. Интерна-
цилӗх вӑл темёнле абстрактлӑ япала мар, хӑйӗнче вӑл 
нациллӗ культурӑсен чи паха ҫитӗнёвӗсене пӗрлештерсе 
тӑрать. 

Социализм сама«инче ҫёнӗрен ҫуралса вӑй илнӗ ч ӑ -
ваш ҫынни те хӑйне пӗтӗм совет халӑхӗнчен уйӑрмасть, 
хӑйне совет обществин тулли праваллӑ члеиӗ тесе шут-
лать, Совет влаҫӗ вӑхӑтӗнче ҫӗнсе илнӗ аслӑ ҫитӗнӳсем 
уншӑн ҫав тери хаклӑ, вӗсене вӑл пӗтӗм вӑйран хӳтӗле-
ме, вӗҫне ҫитичченех кӗрешме хатӗр.' Ухсай хӑй те, вӑл 
вӑрҫӑ вӑхӑтӗнче ҫырнӑ произведенисенчи геройсем те 
ирёклӗхшӗн, Тӑван ҫӗршыв никама пӑхӑ;:машлӑхӗпе 
чысёшён хура эшкерсене хирӗҫ паттӑр ҫапӑҫаҫҫӗ, Кӗл-
пук мучин нумай-нумай мӑнукӗсем кӑкӑр тулди орден-
семпе медальсем ҫакса таврӑнаҫҫӗ. Ялта юлнисем, кал-
лех Кёлпук мучи пек ӗҫчен те чӑтӑмлӑ ҫынсем, фронта 
мӗн кирлине татти-сыпписӗр леҫеҫҫӗ, ирсёр тӑшмана 
ҫёнтерме пулӑшаҫҫӗ. 

Нумай юнлӑ ҫапӑҫусенче пулать поэт, ҫӗршер те 
пиншер ҫухрӑм ҫарпа пёрле утать, тӑшман тустарса 
хӑварнӑ хула-ялсем витӗр иртет, ун чӗри тарӑхупа, та-
вӑру вучӗпе тулать. В ӑ л , ҫав йывӑр та хаяр кунсен, 
паттӑрла ӗҫсен летописецӗ пек, кӑштах каниӑ самант-
сенче сӑвӑсем ҫырать, хӑй курни-тӳсни ҫинчен, кашни 
ҫеккунтра вилӗмпе юнашар ҫӳрени ҫинчен, ҫапах та со
вет салтакӗ пурпӗрех ҫӗнтерес шанчӑкпа кӗрешни ҫинчен 
чӗререн тухакан сӑмахсемпе каласа парать. 

Тар шӑршинче те тӗтӗмре, шавра 
Ҫӳренё май эп кӗнеке ҫыратӑп, 
Ана хам атӑ кунчинче усратӑп. 

«Атӑ кунчинчи тетрадь» ярӑма кӗнӗ сӑвӑсенче эпир 
иртнӗ .вӑрҫӑ кунӗсене куратпӑр, тӑшман мӗнле тискер-
леннине кура тарӑхатпӑр, ҫӗнтерӳ мӗн тери йьгвӑрпа 
килнине ӑнлаяатпӑр. Ҫав сӑвӑсеке хумханмасӑр никам 
та вулама пултараймӗ, тен, вӑрҫӑн хаяр кунӗсене тӳссе 
курнисен куҫҫулё те тухӗ, ҫапах та йывӑр ҫухатусен 
тӳсме те ҫук хуйхине ҫӗнтерсе, вӑл мирлӗ кунсем ҫит-
нишӗи савӑнӗ. 

«Хурҫӑ та шӑраннӑ» хаяр вутран чӗрӗ тухнӑ салтак-
сем тӑван килӗсене таврӑнаҫҫӗ, вӗсен мирлӗ ӗҫшӗн тун-
сӑхланӑ аллисем киле ҫитнӗ-ҫитменех пуртӑ-пӑчкӑ ярса 
тытаҫҫӗ те юхӑнпӑ хуҫалӑха юсама тытӑнаҫҫӗ. 

• пӑчку 
Ш ы в пек йывӑҫа касса 
Иртӗ ҫамрӑк ҫӑртганла, 
Сап пуртту та авӑтса 
Тӑрӗ чӑн-чӑн куккукла. 

Хаяр вӑрҫӑ хыҫҫӑн мирлӗ ӗҫе таврӑннӑран ӗнтӗ поэт 
савв'иеенче чӑн-чӑн сав!ӑнӑҫ, хаваслӑх, хӑвӑртрах пӗтём 
вӑя хурса ӗҫлеме тытӑнас хастар кӑмӑл ҫиҫсе тӑрать. 



Пархатарлӑ та тӑрӑшуллӑ ёҫ вӑл — Ухсай поэзийӗиче 
хӑйие уйрӑм та пысӑк тема. Поэт хитрелӗхе пӗлӗтре 
шырамасть, ӑна вӑл ҫӗр ҫинче, ӗҫчен ҫынсем — пӗтём 
пурлӑх-ырлӑха тӑвакан ӑстасем хушшинче тупать, унӑн 
пӗтӗм творчествинче ӗҫчене пыеӑк хисепе хурса мухтас-
си, унӑн чун-чӗрине кӑтартса парасси пысӑк вырӑн йы-
шӑнать. «Ёҫ—тгурнӑҫ ашшӗ»,— тет Ухсай, нумай ҫӗрте 
вӑл «ӗҫчен чӗреллӗ паттӑр чӑваша» мухтать. Ку тӗлӗшпе 
унӑн «Чӑваш чунӗ» сӑвви уйрӑмах катартуллӑ. 

— Чӑваш чунӗ ыӗн тени? — 
Тесе эпё тӗпчесен, 
— Уята чӑваш ёҫченни,— 
Терӗҫ мапа вагтисем. 

Хӑйӗн ачи-лӑчине чӑваш мӗн пӗчӗкрен ӗҫе юратма 
хӑнӑхтарса вӗрентсе ӳстернӗ, пӗчёк ачасем ашшӗ-амӑ-
шӗпе перле вӑй ҫитнӗ таран ӗҫе яланах хутшӑннӑ. «Ёҫ-
чен ҫынна ял савать», тенӗ, ҫакӑ вара пӗтӗм халӑх 
педагогикин тӗп никӗсӗнче выртнӑ. Ш к у л ҫулне ҫитмен-
нисем валли ҫырнӑ хӑйӗн «Пуканесен бригади» произ-
веденийӗнче Ухсай, тёпрен илсен, ачана ҫак енчен кӑ-
тартса парать те: вӑл лара-тӑра пӗлмест, темскер 
пӗрехмай ӑсталать, тӑрӑшать. Юлашкинчен автор ҫапла 
верентсе калать: ку ача лайӑх ҫын пулать, тет. 

Ухсай таланчӗ ҫав тери анлӑ та нумай енлӗ. Сӑвӑҫ 
ку таранччен ҫырнисене «лее пӑхсан, вӑл чӑваш лите-
ратурин нумай жанрӗсенче тарӑн йӗр хӑварнине кур-
масӑр тӑма ҫук. Вӑл лирикӑра та, эпикӑлла поэзире те, 
драматургипе публицистикӑра та, ача-пӑча литерату-
ринче, ҫавӑн пекех критикӑпа литературоведенире те 
ӑнӑҫлӑ ӗҫлет, ҫав жанрсене малалла ярас тӗлӗшпе ҫӗнӗ 
ҫулсем хывать. 

Тӑван чӗлхене малалла аталантарас ӗҫре те Ухсай 
тӳпи пысӑк. Хальхи чӑваш чӗлхине Ухсай поэзийӗ ҫӗнӗ 
ҫӑнарлӑхпа илемлӗх кӗртет, чӗлхе витӗмлӗхне нумай 



ӳстерет. Унӑн пултарулӑхӗ, вӑл чӗлхепе пӗлсе усӑ кур
ни, сӑмах пуянлӑхне ӳстерсех пыни, тӗоне ҫухатиӑ сӑ-
махсене те ҫӗнӗрен чӗртсе ҫиҫтерни хамӑр чӗлхе ҫине 
шанмасӑртарах пӑхакансене шухӑшлаттарма тивӗҫ. Ан 
тив, вӗсем Ухсай ҫырнисене вуласа, унӑн сӑмах ҫӳпҫин 
иисӗлми пуянлӑхне курса, тӑван чӗлхене тӗплӗн шу-
хӑшламасӑр-тумасӑр хурласа тӑкма ан васкаччӑр, ӑна 
хисеплеме вӗренччӗр. Иван Яковлевич Яковлев хӑй вӑ-
хӑтӗнчех чӑваш чёлхиие хурлама пӑхнӑ, чӑвашсен кат 
кие туйӑмӗсене палӑртма сӑмахӗсем те ҫук пуле тесе 
калакан чиновнике хирӗҫлесе ҫапла каланӑ: лайӑх та 
вӑйлӑ туйӑмсем пулсан, халӑх ӑна палӑртма сӑмахсем 
тупатех, тенӗ. 

Яков Ухсай произведенийӗсене вуласан, эпир чи 
ачаш та кӑткӑс туйӑмсене ҫырҫа кӑтартма та поэт тӑ-
ван чӗлхерех паха сӑмахсем тупнине тӑтӑшах куратпӑр. 
Пӗр вӑхӑтра наци чӗлхисен пуласлӑхӗ пирки хаҫат-
журналсенче хӗрӳ тавлашу пуҫланнӑччӗ, вак наци-
сее чӗлхисен ёмӗрӗ нумая пырас ҫук, вӗсем пирӗн 
ӗмӗртех пӗтсе лармалла текеы хӑшпӗр хьшаланчӑксем 
те тупӑннӑччӗ. Ун чухне нумай халӑхсен наци культу-
рин чи лайӑх представителӗсем ҫак сиенлӗ шухӑша хи-
рӗҫ хӗрӳллӗн тухса калаҫрӗҫ. Ухсай тэ чӑтаймарӗ, хӑй 
мӗн калас тенине сӑвӑра палӑртрӗ: 

Калаҫасса калаҫӑп эпӗ 
Нептун ҫинче те чӑвашла. 

Космос ӗмӗрӗнче те наци чӗлхисем пӗтсе лармаҫҫе-
ха, вӗсем малалла аталанаҫҫӗ. Ҫав вӑхӑтрах вырӑс 
чёлхи те нумай ҫынсемшӗн иккӗмӗш тӑван чӗлхе пулса 
пырать. Ҫак икӗ юхӑм пӗр-пӗрне пачах та хирӗҫлемеҫ-
ҫӗ, юнашар пыраҫҫӗ. 

Ҫапла ӗнтӗ, ку чухнехи чӑваш культурин пур ыйтӑ-
вӗсене илсе пӑхсан та, вӗсенче Ухсайӑн, унӑн тӗлӗнмел-
ле поэзийӗн, унӑн ҫулӑмлӑ публицистикин витӗмлӗхне 



куратӑн, мӗншён тесен чӑвӑш характерӗнче Ухсай в ӑ л — 
ҫав тери анлӑ та хӑватлӑ пулӑм, хӑйне евӗр тӗнче. 

Юлашки вӑхӑтра хӑшӗсем Ухсай таланчӗ шӗвелсе 
пырать теме те пӑхрӗҫ. Пачах та ҫук, унӑн пултарулӑхё 
юлашки ҫулсенче тата ҫӳллӗрех пусӑма ҫӗкленчӗ, ҫӗнё 
те ырӑ пахалӑхсемпе пуянланчӗ. Нумай пулмасть Ух-
сайӑн Мускаври издательствӑсемпе журналсенче тухнӑ 
произведенийёсем те ҫакна лайӑх ҫирӗплетсе параҫҫӗ. 

Эпир, чӑваш вулаканӗсем, пысӑк талантлӑ Ухсай 
Яккӑвӗпе пӗр вӑхӑтра пурӑннипе, унӑн ытарайми сӑв-
Еи-поэмисем ӗҫчен чӑваш ятне ҫӳле ҫӗкленипе телейлӗ. 
Ҫак кӗнекене вулакан, поэзин асамлӑ тӗнчине кӗрсс 
кайса, пӗр тытнӑокер ӑна алӑран ямӗ, чӗререн хумхан-
са унпа паллашӗ, юлашкинчен поэтӑмӑра чунтан тав 
тӑвӗ. 

И п . И В А Н О В . 


